Kuzé k’é Planu Tuition-Free Community College (TFCC - Universidadi Kumunitariu ku
Propina di Grasa)?

Planu Tuition-Free Community College (TFCC) ta paga ti trés anu di propina y taxas pa
moradoris di Boston -- indipendenti di ses idadi, rendiméntu 6 situason di imigrason — ki sa ta
frikuenta un prugrama di dipléma ku grau di asosiadu 6 prugrama di sertifikadu di kurtu prazu
nun universidadi parseru.

Ki universidadis ki ta kualifika?
Ten sais universidadi parseru:
m Benjamin Franklin Cummings Institute of Technology
Bunker Hill Community College
Massasoit Community College
MassBay Community College
Roxbury Community College
Urban College of Boston

Ki kustus ki sta abranjidu?
e Tudu propina y taxa obrigatériu dipos ki kualker ajuda finanseru dja foi aplikadu.
e $250 kada siméstri duranti un masimu di trés anu pa dispézas rilasionadu ku
universidadi (sima livrus 6 transpérti).
e Divida ti un masimu di $2.500 ki alunus tene nun universidadi parseru, ki sa ta inpidi kel
alunu di torna matrikula.

Médi ki N ta kandidata?
E sb kandidata pa un prugrama ki bu kre y universidadi parseru ta aplika kel finansiaméntu
déntu di prusésu di ajuda finanseru.

N ten ki ser un sidadon merkanu pa N kandidata?
Nau, tudu morador di Boston ta kualifika, indipendenti di situason di imigrason.

Ki prugramas ki sta abranjidu?

Kualker prugrama di dipléma ku grau di asosiadu 6 prugrama di sertifikadu di kurtu prazu
dispunivel na universidadis parseru di TFCC. Pa sabe mas sobri prugramas dispunivel y modi ki
bu ta kandidata, vizita pajina na internéti di admison di universidadis relevanti.

Disiplinas individual 6 disiplinas ki ka ta faze parti di un prugrama di dipléma 6 sertifikadu, sima
aulas di ESOL 6 di idukason kontinuadu, ka ta kualifika pa fundus di TFCC.

Kuzé k’é un prugrama di sertifikadu di kurtu prazu?

Prugramas di sertifikadu di kurtu prazu pode da kualifikason ki ta pirmiti ranja trabadju na
setoris sima saudi, inerjia rinovavel y teknolojia di informason na ménus di sais més. Kes sais
universidadi ki ta partisipa na TFCC ta oferese un variedadi di prugramas di sertifikadu. Pa sabe
mas y kandidata, kontakta universidadi parseru relevanti.

http://www.bhcc.mass.edu/

http://www.massbay.edu/

https://www.urbancollege.edu/financial-aid

Kuzé k’é FAFSA?

Free Application for Federal Student Aid (FAFSA - Rikiriméntu di Grasa di Ajuda Federal pa
Studantis) é un prusésu online (na internéti) di grasa ki ta dexa-bu sabe si bu ta kualifika pa un
ajuda finanseru spisifiku baziadu na rendiméntu, ki txoma Pell Grant y ki ta paga kustus di
universidadi.

Pell Grant é un bolsa di Dipartaméntu di ldukason di Stadus Unidu (Mérka) ki ta djuda paga
universidadi pa studantis ku nisisidadi finanseru. Kontrariu di un inpréstimu, bu ka meste paga
Pell Grant.

FAFSA ta leba ménus di un éra pa prenxe.

Prenxe rikiriméntu na studentaid.gov/h/apply-for-aid/fafsa

Si bu meste ajuda pa prenxe FAFSA, FAFSA Day Massachusetts é un prugrama sén fins
lukrativu, dirijidu pa vuluntarius, ki ta oferese ajuda di grasa pa studantis y familias ki kre prenxe
FAFSA.

Sabe mas na masfaa.org/fafsaday/

N ten ki prenxe FAFSA?

P i diploma:

Studantis ki ta kualifika pa resebe ajuda federal pa studantis, ten ki prenxe y intrega un
Rikiriméntu di Grasa di Ajuda Federal pa Studantis, ki tanbe ta txomadu FAFSA. Si bu ta
kualifika pa resebe un Pell Grant federal konformi sta ditirminadu através di intréga di FAFSA,
kel valor ta aplikadu na bu propina y dipos prugrama TFCC ta paga kel ki resta. Si bu ka ta
kualifika pa resebe ajuda federal pa studantis pamédi bu situason di sidadania, nton bu ka ten
obrigason di prenxe FAFSA, y prugrama TFCC ta paga valor total di bu propina y taxas.

Pa prugramas di sertifikadu di kurtu prazu:
Alguns prugrama di sertifikadu di kurtu prazu ka ta kualifika pa Pell Grant. Kada universidadi

partisipanti pode informa-bu si kel prugrama di sertifikadu di kurtu prazu ki bu kre ta kualifika y si
bu meste prenxe FAFSA (si bu situason di sidadania ta pirmiti).

Ami dja N é un alunu nun skéla di TFCC, N pode resebe propina di grasa simé?
Nau, si dja bu sta matrikuladu nun skéla di TFCC, bu ka ta kualifika pa es finansiaméntu.

Kantu anu ki TFCC ta paga?
Prugrama ta paga propina y taxas ti un masimu di trés anu, inkluindu siméstris di veron.

Ta inporta ki ténpu ki N frikuenta aulas duranti nhas trés anu na TFCC?

Ora ki bu kumesa ta resebe fundus di TFCC, bu objetivu debe ser frikuenta aulas na tudu
siméstri di Outonu y di Primavéra. Si bu tra un siméstri di féria, simé bu pode kontinua inskritu

na TFCC. M4, lenbra: Mésmu asi, bu ta resebe ti un masimu di 3 anu di finansiaméntu. Si bu tra
un siméstri di féria, bu ka ta pode rikupera finansiaméntu pa kel siméstri ki bu falta.

Enbdra kel-la é ka un izijénsia di TFCC, bu debe tenta faze peluménus 10 kréditu universitariu
na kada siméstri. Kel-la ta aumenta bu xansi di konsigi bu dipléma ku grau di asosiadu na prazu
di trés anu. Bu orientador akadémiku pode djuda-bu mante na kaminhu sértu.

Dipos ki dja N aseitadu na planu, médi ki N ta kontinua ta kualifika?
Dipos ki dja bu sta inskritu na TFCC, bu ka meste kandidata na anus siginti. Prenxe FAFSA
tudu anu pa bu kontinua ta resebe Pell Grant (si bu ta kualifika).

TFCC ta kubri prugramas di lisensiatura?

Nau, TFCC ta paga s6 pa alunus na prugramas di dipléoma ku grau di asosiadu y prugramas di
sertifikadu di kurtu prazu. Nu entantu, si bu sta pensa na kontinua bus studu alén di bu dipléma
ku grau di asosiadu, konsulta Boston Bridge 6 prugrama MassArt Transfer.

Boston Bridge

Boston Bridge é un parseria entri TFCC y prugrama Commonwealth Commitment di Stadu, ki ta
pirmiti studantis ki ta kualifika, konsigi un dipldma di lisensiatura sén paga propina y taxas
obrigatériu. Sabe mas lisin.

Prugrama MassArt Transfer

Prugrama MassArt Transfer ta paga propina, taxas y matirial obrigatériu pa alunus ki ta kualifika
pa resebe PELL vy ki sa ta transfiri di un universidadi kumunitariu di Massachusetts pa un
prugrama di dipléma di lisensiatura na MassArt. Pa sabe mas, vizita massart.edu/boston-bridge
6 kontakta Shannon Gallagher, Orientadora di Admisons di MassArt Transfer, pa

sagallagher@massart.edu.

El é di grasa mé?
Sin! Si bu ta mora na Boston, propina y taxas na kes universidadi partisipanti & di grasa tantu
pa prugramas di dipléma ku grau di asosiadu komu pa prugramas di sertifikadu di kurtu prazu.

N tene un divida pendenti na nha universidadi kumunitariu y N ka sa ta konsigi torna
matrikula. Bu ta pode djuda-m?

Sin! Prugrama ta likida divida ti un masimu di $2.500 pa studantis ki tene divida pendenti nun
universidadi parseru y ki sa ta inpidi-s di torna matrikula na kel universidadi. Studantis ten ki
torna matrikula nun prugrama di dipléma ku grau di asosiadu 6 prugrama di sertifikadu di kurtu
prazu na kel universidadi.

N dizisti di un prugrama nun universidadi kumunitariu. N pode torna matrikula nun skéla
di TFCC pa N konsigi nha dipléoma ku kes fundu li?

Sin! Bu ta kualifika pa propina di grasa si bu torna matrikula nun universidadi kumunitariu
partisipanti.

N kumesa nha prugrama di diplédma nun skéla ki ka sta na TFCC. N pode matrikula nun
skoéla di TFCC pa N konsigi nha dipléma ku kes fundu li?

Sin! Bu propina na kualker un di kes sais skéla partisipanti ta ser di grasa si bu ta mora na
Boston. Kontakta kel skéla ki bu skodje pa transfiri kréditus.

